
 

 

 

 

 

              

kNK5 moZos3=x 
Nunavut Maligaliurvia  
Legislative Assembly of Nunavut 
Assemblée législative du Nunavut 

R E L E A S E 
 

ᑲᑎᒪᔨᕋᓛᓐᖑᑲᐃᓐᓇᖅᑐᑦ ᕿᒥᕐᕈᓂᐊᕐᓗᑎᒃ  

ᐃᓕᓐᓂᐊᖅᑐᓕᕆᓂᕐᒧᓐ ᐱᖁᔭᕐᒥᒃ 

ᓈᓚᓐᓂᖃᓛᖅᑐᑦ ᑭᒃᑯᑐᐃᓐᓇᕐᓄᑦ ᓄᓇᕗᓕᒫᒥ ᒪᑐᐃᖓᔪᓂᒃ  
 

ᐃᖃᓗᐃᑦ, ᓄᓇᕗᑦ (ᐄᐳᕈ 7, 2015)  - ᒪᓕᒐᓕᐅᖅᕕᐅᑉ ᑲᑎᒪᔨᕋᓛᕆᑲᐃᓐᓇᖅᑕᖏᑦ ᕿᒥᕐᕈᔨᐅᓂᐊᕐᓗᑎᒃ 

ᐃᓕᓐᓂᐊᖅᑐᓕᕆᓂᕐᒧᓐ ᐱᖁᔭᕐᒥᒃ ᐳᓚᕋᓛᕐᒪᑕ ᓄᓇᕗᒥ ᑭᒃᑯᑐᐃᓐᓇᕐᓂᒃ ᓈᓛᒋᐊᕐᓗᑎᒃ ᒪᓕᒐᖅ ᒪᓕᑦᑕᐅᕙᑦᑐᖅ 

ᐊᑐᓕᖅᑎᑦᑎᓂᕐᒧᓐ ᐊᐅᓚᑦᑎᓂᕐᒧᓪᓗ ᓄᓇᕗᒥ ᐃᓕᓐᓂᐊᖅᑐᓕᕆᔾᔪᑎᓂᒃ, ᑖᔅᓱᒥᖓ ᐃᓕᓐᓂᐊᖅᑐᓕᕆᓂᕐᒧᓐ ᐱᖁᔭᕐᒥᒃ. 

ᑖᒃᑯᐊ ᑲᑎᒪᔨᕋᓛᖑᑲᐃᓐᓇᖅᑐᑦ ᖃᒪᓂᑦᑐᐊᕐᒦᓛᖅᑐᑦ ᐄᐳᕈ 20ᒥ; ᖁᕐᓗᑦᑑᕐᒥ ᐄᐳᕈ 21; ᒥᑦᑎᒪᑕᓕᒻᒥ ᒪᐃ 11ᒥ ᐊᒻᒪᓗ 

ᐃᖃᓗᓐᓂ ᒪᐃ 12ᒥ. ᖃᑦᑎᒥᐅᒐᔭᕐᒪᖔᑕ ᐊᒻᒪᓗ ᓇᒥ ᐃᓪᓗᒦᒃᑲᔭᕐᒪᖔᑕ ᐅᖃᐅᓯᐅᓛᑐᐃᓐᓇᖅᑐᑦ. 

 

ᑖᒃᑯᐊ ᑲᑎᒪᔨᐅᖃᑕᐅᔪᑦ ᑲᑎᒪᔨᕋᓛᓃᖃᑕᐅᔪᑦ ᕿᒥᕐᕈᓂᐊᕐᓗᑎᒃ ᐃᓕᓐᓂᐊᖅᑐᓕᕆᓂᕐᒧᓐ ᐱᖁᔭᕐᒥᒃ ᐅᑯᐊᖑᕗᑦ ᔪᐊᔾ ᕼᐃᒃᔅ 

(ᐃᒃᓯᕙᐅᑕᖅ), ᓯᒥᐊᓐ ᒥᑭᓐᖑᐊᖅ (ᐃᒃᓯᕙᐅᑕᐅᖃᑕᐅᔪᑦ), ᐹᑦ ᐊᕐᓇᒃᑲᖅ, ᒥᓂᔅᑕ ᐹᓪ ᑯᐊᓴ ᐊᒻᒪᓗ ᔫ ᓴᕕᑲᑖᖅ. 

 

ᐃᓗᓕᖏᓐᓂ ᑎᑎᕋᖅᓯᒪᔪᓂ 202.1ᒥ ᐃᓕᓐᓂᐊᖅᑐᓕᕆᓂᕐᒧᓐ ᐱᖁᔭᕐᒥ ᐱᔪᓐᓇᑎᑦᑎᒻᒪᓐ ᑖᓐᓇᒎᖅ ᒪᓕᒐᓕᐅᖅᕕᐅᑉ 

ᕿᒥᕐᕈᓂᕆᔭᖓ ᒪᓕᒐᕐᒥᒃ “ᐃᓚᖃᕐᓂᐊᖅᐳᖅ ᕿᒥᕐᕈᔭᐅᓂᖓᓂᒃ ᖃᓄᖅ ᐱᖁᔭᖅ ᐊᓪᓚᕕᑦᑎᒍᑦ ᐊᐅᓚᑕᐅᕙᒻᒪᖔᖅ ᐊᒻᒪ 

ᐊᑐᓕᖅᑎᑕᐅᕙᒻᒪᖔᖅ, ᐃᓗᓕᖏᓪᓗ ᐊᑑᑎᖃᑦᑎᐊᕋᓗᐊᕐᒪᖔᑕ ᑐᕌᒐᖏᓐᓄᓪᓗ ᑎᑭᐅᑎᑦᔪᑕᐅᕙᒃᑲᓗᐊᕐᒪᖔᑕ, ᐊᒻᒪᓗ 

ᐃᓚᖃᕈᓐᓇᕆᓪᓗᓂ ᐊᓯᔾᔩᖁᔨᓂᕐᒧᓐ ᐊᑐᓕᖁᔭᓕᐊᓂᒃ” ᒪᓕᒐᕐᒧᓐ. 

 

ᐅᓪᓗᒥᒧᓪᓕ, ᑖᒃᑯᐊ ᑲᑎᒪᔨᕋᓛᖑᑲᐃᓐᓇᖅᑐᑦ ᐱᑎᑕᐅᓯᒪᓕᖅᑐᑦ ᐊᒥᓱᑲᓪᓚᓐᓂᒃ ᑭᒃᑯᑐᐃᓐᓇᕐᓄᑦ ᐅᖃᐅᓯᒃᓴᐅᔪᓂᒃ 

ᐱᔾᔪᑎᓕᓐᓂᒃ ᐃᓕᓐᓂᐊᖅᑐᓕᕆᓂᕐᒧᓐ ᐱᖁᔭᕐᒥᒃ. ᑕᐃᒪᓕ ᑭᒃᑯᑐᐃᓐᓇᕐᓂᒃ ᖃᐅᔨᒋᐊᖅᑐᑎᒃ ᐳᓚᕋᓚᐅᖅᑎᓪᓗᒋᑦ, ᑖᒃᑯᐊ 

ᑲᑎᒪᔨᕋᓛᖑᑲᐃᓐᓇᖅᑐᑦ ᐅᖃᕆᐊᖅᑐᕈᒪᔪᓂᒃ ᖃᐃᖅᑯᔨᓛᖅᑐᑦ ᑲᑎᒪᔨᕋᓛᑦ ᓵᖓᓂ ᐅᖃᕈᓐᓇᓛᕐᒪᑕ ᒪᐃ 13ᒥᑦ-14ᒧᓐ 

2015, ᐅᖃᐅᓯᖃᕐᓗᑎᒃ ᐃᓱᒫᓗᒋᔭᒥᓂᒃ ᓴᖅᑭᖅᑕᒥᓂᕐᒥᓂᒃ ᕿᒥᕐᕈᓂᖅᑕᖃᖅᑎᓪᓗᒍ. ᑖᒃᑯᐊ ᖃᖓᒃᑰᖅᑕᕐᓂᕆᒐᔭᖅᑕᖏᑦ 

ᓄᓇᕗᑦ ᒪᓕᒐᓕᐅᖅᕕᖓᓂ ᓈᓛᓐᓂᐅᒐᔭᖅᑐᑦ ᐊᒻᒪᓗ ᑕᓚᕖᓴᒃᑯᑦ ᑕᑯᒃᓴᐅᑦᑕᐅᑎᒋᓗᑎᒃ, ᑭᖑᓂᖅᑎᓐᓂ 

ᓇᓗᓇᐃᖅᑐᑎᐊᖅᓯᒪᓗᑎᒃ ᐅᖃᐅᓯᐅᓛᑐᐃᓐᓇᖅᑐᑦ.  

 

ᑲᑎᒪᔨᕋᓛᖑᑲᐃᓐᓇᖅᑐᑦ ᐃᒃᓯᕙᐅᑕᖓ ᔪᐊᔾ ᕼᐃᒃᔅ ᐅᖃᓚᐅᖅᑐᖅ “ᑲᔪᖏᑦᑎᐊᖅᑐᖓ ᑐᓵᓛᕆᐊᒃᓴᖅ ᐃᓱᒪᒋᔭᐅᔪᓂᒃ 

ᓄᓇᕗᒥᐅᓄᑦ ᖃᓄᖅ ᐃᓱᒪᖃᕐᒪᖔᑕᓕ ᑕᒪᑐᒥᖓ ᖃᓄᑎᒋ ᐊᑑᑎᖃᑦᑎᐊᖅᑐᒥᒃ ᓄᓇᕘᑉ ᐃᓕᓐᓂᐊᖅᑐᓕᕆᓂᕐᒧᓐ ᐱᖁᔭᖓ 

ᑐᑭᒧᐊᑦᑎᑎᑦᑎᐊᐸᒻᒪᖔᖅ ᓄᓇᕘᑉ ᐃᓕᓐᓂᐊᖅᑐᓕᕆᓂᖏᓐᓂᒃ. ᑕᒪᒃᑯᐊ ᑭᒃᑯᑐᐃᓐᓇᕐᓂᒃ ᑎᒥᐅᔪᓂᓪᓗ ᑐᓴᖅᑕᕗᑦ 

ᑲᑎᒪᔨᕋᓛᖑᑲᐃᓐᓇᖅᑐᓂᒃ ᐃᑲᔪᕐᓂᐊᖅᑐᑦ ᑭᖑᓪᓕᖅᐹᖏᓐᓂᑦ ᐅᓂᒃᑳᓕᐅᓕᖅᑲᑕ, ᐊᑐᓕᖁᔭᓕᐅᓕᖅᑲᑕᓗ 

ᐋᖅᑭᒋᐊᕈᑕᐅᖁᔭᐅᔪᓂᒃ ᒪᓕᒐᕐᒥ. 

ᑐᑭᓯᒋᐊᕈᒪᒍᔅᓯ: 

ᔪᐊᔾ ᕼᐃᒃᔅ, ᐃᒃᓯᕙᐅᑕᖅ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᕿᒥᕐᕈᓂᐊᕐᓗᑎᒃ ᐃᓕᓐᓂᐊᖅᑐᓕᕆᓂᕐᒧᓐ ᐱᖁᔭᕐᒥᒃ.   ᐅᖄᓚᐅᑖ: 

(867) 975-5000 / (867) 222-6686 

 


